
K’àowodeè Wegǫǫndı Nek’ǫǫà

Hohodı akwewhaà toò eyıts’ǫ dzęę̀ wekwe hagǫ̀ht’e. Shı̨ wekwewhaà 
dı̀ı nèk’e weghǫ ası̀ı łǫ nàedà. Hanı̀kò akò shı̨ eyıts’ǫ shı̨ ełak’a shı̨ gha 
edegeèdzà?Eyı̀ı hanıt’a toò eyıts’ǫ dzęę̀ hoòlı̨.1 

Dǫne łǫ Edzanèk’e nàgedè—Dǫne Sǫłı̨ eyıts’ǫ Dǫne Sǫłı̨ agı̨t’e-le—hanı̀kò Hòezık’e eyıts’ǫ 
Edzanèk’e ası̀ı wedanageta neèhò dǫne edzanèk’e nàdè weghǫ edàgı̨wò, ayı̀ı gı̨wǫ, ayı̀ı 
gıgha wet’aɂà eyıts’ǫ ası̀ı wedànàgeta kǫ̀ gots’ǫ dǫne dagogehke-le. Eyıt’à ı̨daà nèk’e gots’ǫ 
gık’è k’ehowoo, ası̀ı łǫ goxè ładı̨ agòjà  “eyıxè ładı̨ axot’ı̨-le eyıts’ǫ dǫne edzanèk’e eyıts’ǫ 
Canada k’ezhı̀ nàdè edàanı̀ ası̀ı wedanàgeta gıxıı̀dı. Dǫne hazhǫ ası̀ı yıdànàgeta wegǫndı 
deghà hagogedı xè dǫne edàgı̨̀wǫ gogedı nı̨dè – dı̀ı dǫne kaɂa nahk’e Canada k’ezhı̀ dǫne 
ası̀ı wedanàgetadǫ gha ası̀ı k’ezhǫdeè xè eghàlagı̀de xè dagogehke dè nezı̨a (jǫ ts’ǫ, “ası̀ı 
k’ezhǫdeè”) edàanı̀ ası̀ı dezhı̀ eyıts’ǫ edàanı̀ segele ha k’e eghàlagı̀de sı̀ı gogha yatı̀ı gehɂǫ 
ha eyıts’ǫ wet’à ı̨da edàanı̀ goxè nezı̨ hoòɂǫ lı̀ı̀ gha yatı̀ı gehɂǫ ha. 

Tatsǫ̀ eyıts’ǫ Nǫdı nàowo weghà dı̀ı wek’e eghàlahoda ha2—edzanèk’e dǫne łǫ dı̀ı naòwo 
t’àget’ı̨ —eyıxè Dı̀ı Nèk’e Hazhǫ Dǫne Sǫłı̨ Nàdè Gha Nàowodeè Hòlı̨ (UNDRIP) eyıts’ǫ 
Canada k’ezhı̀ dǫne sǫłı̨ gıgha yatı̀ı ehkw’ı nèts’ı̀ɂà (TRC), eyıts’ǫ eyı̀ı dǫne dehkw’e sı̀ı 
dǫne sǫłı̨ nàowo nàtso gıı̀tǫ gedı (dedı̨ whacho edets’ǫ̀ k’agede gha wexè) eyıts’ǫ ası̀ı hazhǫ 
edàatłǫ wets’ǫ̀ k’agede sı̀ı wexè hazhǫ wets’ǫ k’agede ha. Dı̀ı nı̨htł’è wegǫndı hòlı̨ sı̀ı, dı̀ı 
dǫne wek’e dehkw’e sı̀ı kǫ̀ta goòk’ǫ lanı̀ hayagı̨htı eyıts’ǫ ndè k’e eghàlats’ ı̀dè lanı̀, dı̀ı hanı̀ 
gòet’ı̨ı̨̀ kaɂa ndè k’e eghàlagı̨̀nda eyıts’ǫ dedı̨ sı̀ı edàgı̨̀wǫ gınàowo wek’egezhǫ neèt’à dedı̨ zǫ 
dı̀ı hanı̀ nàowo nàgehtsı̨ xè edàagǫ̀t’e gık’èzhǫ.

1 Dı̀ı nı̨htł’è hǫt’ıı hòlı̨ sı̀ı dı̀ı dǫne yı̨ı̨̀tł’è sı̀ı gots’ǫ̀ hhɂh dıı̀t’à ets’ı̨̀tł’è “Edàanı̀ Dzhzę eyıts’ǫ Toò Hoòlı̨” edàanı̀ ı̀ 
goxè ası̀ı gohłı̨ ajà wegǫndı hǫt’e: Edàanı̀ Hotenda Gıgǫndı gohłı̨ ajà (Qitsualik-Tinsley & Qitsualik-Tinsley, 
2015). Dı̀ı nı̨htł’è edàanı̀ àtł’è sı̀ı wet’à ı̨neè edàanı̀ dǫne gı̨ı̨̀nda wegǫndı hǫt’e xè ası̀ı hazhǫ goxè hotı tanı̀ lanı̀ ı̀
ets’enda nàowo nàetà xè wet’à hazhǫ goxè hòɂǫ wek’ejǫ.

 2 Tatsǫ̀ t’a Hotenda gınàowo k’è nı̨dè dedı̨ t’a wegǫndı łǫ gohłı̨, hanı̀kò Edzanèk’e gots’ǫ Dǫne Sǫłı̨ netł’ǫgǫǫ̀ ahjǫne 
ełexèt’e nàowo gıts’ǫ. Yukon dı̀ı ası̀ı tanı ts’ǫ̀ k’agede lanı̀ hott’e, akı̀hò, Tatsǫ̀ eyıts’ǫ Nǫdı edàanı̀ łèot’ı̨ı̨̀ gı̨lı̨ lanı̀ ı̀
eyıts’ǫ edàanı̀ hazhǫ łèot’ı̨ı̨̀ ts’ı̨lı̨ lanı̀ hǫt’e.  egǫndı gohłı̨ sı̀ı ełak’a łende hàdı̀ı̀, eyıts’ǫ ełak’a Tatsǫ̀ eyıts’ǫ Nǫdı ı̀
łedh haàdı̀ı̀ wet’à ı̨łè gı̨lı̨ eyıxè wet’à sı̀ı gıı̀mǫǫ̀ gıxè edàagǫ̀ht’e gık’èzhǫ. 

Asıı̀ Wedanàts’eta Ehkw’ı Nàowo K’è
Eyıt’à dı̀ı hanı̀ hagojà, chı̨̀a eyıts’ǫ ası̀ı wech’àhòejı̨ ełak’a ełech’à k’ehogeɂa. 
Ası̀ı wets’ǫ̀ hanets’ıɂa xè yatı̀ı wet’àts’et’ı̨ hazhǫ nde nıl̨ı̨ lanı̀ ełexè ełet’a ełexè 
atł’ò xè nı̨lı̨. 

Dı̀ı dǫne dekw’e sı̀ı edàanı̀ Edzanèk’e dı̀ı hanı la wek’e eghàlahoda nı̨dè eyıxè edzanèk’e zǫ 
gha hòlı̨ xè wexè eghàlagı̀de xè hotı nezı̨ etłe ha gıts’ǫ̀ k’agede ha.3 Dedı̨ ajı̨wò t’à edàanı̀ 
eghàlagı̀de xè k’ehogeɂa sı̀ı, dǫne akǫ eghàlagı̀de xè dǫne wetąt’e sı̀ı (dǫne hazhǫ ts’ǫ̀) 
Edzanèk’e ası̀ı wedanàgeta, hotı ts’ehwhı̨� weghàlada ha —dı̀ı hanı̀, ekw’ı nàowo eyıts’ǫ 
dǫnenàetà nàowo k’è.  Ehkw’ı ası̀ı wedanàts’eta ts’edı t’à UNDRIP eyıts’ǫ TRC edàanı̀ nǫde 
ts’ǫ̀ nı̨htł’è gehtsı̨ t’à dı̀ı hanı̀ weghàlaedà gedı t’à yatı̀ı negı̨̀ɂǫ ı̨lè sı̀ı wenàxòedı t’à gıghàlada 
ha. Ehkw’I k’è asıwedanàts’eta ha dè, ı̨neè edàanı̀ kwet’ı̨ı̨̀ hazhǫ dǫne sǫłı̨ kwet’ı̨ı̨̀ k’è egenda 
ha gogehdzà ı̨lè sı̀ı eyı̀ı nàowo k’è eyıts’ǫ wek’è ets’enda ha gogı̨hwhǫ t’à, eyıxè dı̀ı dzhzę 
gots’ǫ̀ Canada k’ezhı̀ hanı̀ goxè hòɂǫ.  Edàanı̀ ı̨neè dǫne hazhǫ ehkw’ı gıts’ǫ̀ eghàlahoda 
eyıts’ǫ hazhǫ ełets’àts’edı t’à ets’enda ı̨lè, eyıts’ǫ dı̀ı hanı la wek’e eghàlahoda nı̨dè gıts’ahdı, 
akwełǫ̀ wexè hòewı̀ eyıts’ǫ nǫdè ts’ǫ̀ gondı wexàgeta sı̀ı gıts’ahdı̀, naxıts’ǫ la lanı̀, ası̀ı 
ładaàwha lanı̀ eyıts’ǫ dǫne łets’ı̨wǫ nàowo k’è sı̀ı. Dı̀ı weghǫ gots’ede nı̨dè edàanı̀ dǫne sǫłı̨ 
eyıts’ǫ kwet’ı̨ı̨̀ nàowo hazhǫ ełexè nàowo gıı̀tǫ t’à ełet’axogehɂà k’è eghàlagı̀de ha. 

Asıı̀ hazhǫ ełexè whela eyıts’ǫ hanı ̀ t’a asıı̀ ładı ̨ ats’ehɂı ̨
Tatsǫ̀ ejı̨: “Dzęę̀-dzęę̀-dzęę̀! Dzęę̀-anele! Dzęę̀-dzęę̀-dzęę̀!

Deèɂǫ̀ ełexè axot’ı̨ dè eyıts’ǫ hazhǫ Hòezık’e eyıts’ǫ Edzanèk’e ełexè hotı eghàlats’eda xè 
ehkw’ı ełexè eghàlats’edà nı̨dè ası̀ı ładı̨ ats’ele ha.  Dı̀ı la ası̀ı dı̨ wegogı̨hɂǫ wet’à Hòezık’e 
eyıts’ǫ Edzanèk’e hazhǫ gıxè ha, ełexè eghàlahoda ha eyıts’ǫ ası̀ı ı̨łè sı̀ı̀ wet’aɂà sı̀ı, ehkw’ı 
ełexèts’ǫ̀ eghàlahoda—eyı̀ı nàowo wet’à ayı̀ı weghàlats’ı̀da ts’ı̨wǫ sı̀ı hots’ehtsı̨ ha dı̀le 
(Nı̨htł’è 1). Akwełǫ̀, dı̀ı dǫne la k’e eghàlagı̀de sı̀ı dı̀ı hagı̨wǫ, Canada k’ezhı̀ dı̀ı hanı la 
ehkw’ı nàowo k’è eyıts’ǫ dǫ̨ne sǫłı̨ nàowo k’è edeghàlats’eda ha wets’ǫ̀ hanets’ı̀ɂa. Nàke 
t’à,  ası̀ı hazhǫ eyıts’ǫ hotı nezı̨ weghàlada ha dè edàanı̀ dǫne nàowo nàgehtsı̨ xè wet’àget’ı̨ 
gıgha sı̀ı̀ wet’aɂà hot’e eyıts’ǫ gıgondı nàgehtsı̨ dè dǫne sǫłı̨ gınàowo hǫt’e xè eyı̀ı nàowo 
k’è egenda hǫt’e. Taı t’à, Canada k’ezhı̀ Hòezık’e eyıts’ǫ Edzanèk’e nàowo wedanàgeta 
nı̨dè edàanı̀ adle ha eyıts’ǫ wegǫndı edàawhı̀t’ı̨ nàtsı̨ ha eyıxè gıgondı nàtsı̨ sı̀ı gıgha ts’àtà 
whela ha. Eyıts’ǫ,  nǫdè ts’ǫ̀, ası̀ı wedanàgeta sı̀ı wegǫndı dǫne ch’aà ası̀ı nàgehɂı̨̀a-le xè 
ayı̀ı la wek’e eghàlagı̀de ha sı̀ı deghà weghàlageda ha eyıts’ǫ ełak’a ası̀ı t’à ełets’àgedı ha. 
Dı̀ı ası̀ı dı̨ kaɂa sı̀ı, Canada k’ezhı̀ Hòezık’e eyıts’ǫ Edzanèk’e ts’ǫ ası̀ı wedanàgeta k’è 
weghàlageda nı̨dè hotı ehkw’ı eyıts’ǫ dǫne nàowo nàgıhtà dè ehkw’ı ha neè; hanı̀kò, dı̀ı hanı̀ 
gondı nàgehtsı̨ xè wedanàgeta la wek’e eghàlagı̀de nı̨dè hotı nezı̨ weghǫ nànègı̀de xè hotı 
gıghalada è ehkw’ı nàowo k’è eghàlageda xè dǫ ı̨łè kaɂa k’edageèdı̀a-le.

3 ArcticNet, dǫne 40 ɂǫǫ̀ goxè eghàlagı̀de sı̀ı CCA dagogı̨hke t’à ahsı̨̀ dǫne ası̀k’ègezhǫdeè gehkw’e sı̀ı dı̀ı hanı̀ ı̀
dagogehke dè nezı̨a gedı: Dı̀ı nàowo edàawhı̀t’ı̨ ts’ıı̀tǫ sı̀ı weghà eyıxè ası̀ı edàatłǫ wek’ets’ezhǫ sı̀ı, dı̀ı hazhǫ 
weghàts’eda nı̨dè ayı̀ı wet’à ası̀ı hohłè xè ełexè eghàlats’ı̀de, wet’à hotı etłe ha, eyıts’ǫ hazhǫ neè gha Canada 
k’èzhı̀  Hòezı̀k’e eyıts’ǫ Edzanèk’e gha sı̀ı̀ ndè wegondı nàts’ehtsı̨ t’a denahk’e nezı̨ hohłè ha dı̀le nı̀ı̀?

Dǫne dı̀ı la k’e eghàlagı̀de sı̀ı, dı̀ı hagedı, dı̀ı nàowo hazhǫ ładı̨ adle ha dè ełek’ets’ele zǫ t’à 
ha eyıts’ǫ nàowo hazhǫ wets’àdats’edı zǫ t’à ha gedı, eyıxè dǫsı̨nı̀yàetıdǫ nàowo k’è, dǫne 
nàowo wedh hohłè ch’à, gıgha ts’àtà whela ha eyıts’ǫ dǫne gıts’ǫ̀ ehkw’ı eghàlats’eda ha. 
Dı̀ı dǫne dehkw’e sı̀ı dı̀ı hagedı ası̀ı nàke wet’à sı̀ı̀ hotı nezı̨ weghàlada ha dè ehkw’ı nàowo 
nàetà ha eyıts’ǫ dı̀ı nàowo weghà dǫ ı̨łè zǫ wek’edats’eèdı̀a-le ( egaht’ı̨ 1). Akwełǫ̀ ası̀ı ładı̨ 
ats’ele ha dè, edàanı̀ ı̨daàneèk’e gogha nàowo gehtsı̨ sı̀ı ı̨doò edzanèk’e ts’ǫ̀ dedı̨ whacho 
edegha nàowo gehtsı̨ ats’ele ha. Edzanèk’e gots’ǫ k’àode gıdh nı̨dè, ası̀ı wedanàts’eta haà-le 
hǫnı, ası̀ı sı̀ı ładı̨ adle haà-le hǫnı, akı ha ı̨lè hǫnı. Hanı̀kò, dı̀ı nàowo ładı̨ adle ha dè dǫne, 
sǫǫ̀mba nàowo eyıts’ǫ asıdeè hohłè ha dè ası̀ı hazhǫ deghà nıı̀tł’ı̀ zǫ t’a ha—eyıxè—
Hòezık’e eyıts’ǫ Edzanèk’e ası̀ı awedanàgeta wegǫndı nàgehtsı̨ sı̀ı goxè edàagǫ̀ht’e ghà 
gots’àdı ha gı̨wǫ. Dı̀ı nàowo wek’ets’èzǫ ghà, asıdeè hohłè nàowo weghǫ gots’ende nı̨dè 
kwet’ı̨ı̨̀ kǫ̀ta nàdè sı̀ı dǫne sǫłı̨ kǫ̀ta nàdè ayı̀ı ehkw’ı neè t’à dǫnełets’ı̨wǫ nàowo sı̀ı wexòedı 
ha eyı̀ı xè dǫne sǫłı̨ kǫ̀ta nàde ayı̀ı̀ gı̨wǫ eyıts’ǫ dedı̨ dǫne gı̨lı̨ nàowo gıı̀tǫ neèt’à eyı̀ı nàowo 
nàeta ha.

Ası̀ı t’à ładı̨ adets’ele ha dè eyı̀ı nàowo weghǫ hayats’ı̨htı ı̨lè edàanı̀ ası̀ı nechà ts’ehtsı̨, 
hanı̀-le dè k’ahdzaà t’à kǫ̀ ts’ıı̀htła neè, kǫ̀ta kǫ̀ nàts’ıhtł’a ha dè. K’ahdzaà wedh nı̨dè, kǫ̀ 
dıı̀tłaà-le. Hanı̀kò, k’ahdzaà whacho dè wet’aɂà-le. Kǫ̀ ts’ıı̀htła dè wesèts’ıı̀dı̀ eyıts’ǫ wemǫǫ̀ 
sı̀ı hazhǫ wexòedı.

Hotı Nezı ̨ Kǫ̀ Nàts’ıhtła—Sǫǫm̀ba
Sı̨ sı̀ı shèhtı̨ segha nezı̨, wek’ı̨̀zhǫnı̀ı̀. Eyıts’ǫ jǫ ası̀ı mǫhdaà ładı̨ t’à naı̀tł’ı̀, 
yazèa toò ts’ı̨ɂǫ̀.  Eyıt’à, ahsı̨̀ yazèa…. weghǫ gots’endı neèwǫ nı̀ı̀?

Sǫǫ̀mba sı̀ı̀ wet’aɂà, eyı̀ı t’a akwełǫ̀ sets’ehɂı̨ t’à ayı̀ı hazhǫ wedanàts’eta ha sı̀ı ełek’è nıı̀tł’ı̀. 
Amı̀ı sǫǫ̀mba neghǫ neyele ghà, ayı̀ı seè sı̀ı̀ wet’aɂà dı̀ı t’à akwełǫ̀ wegǫndı nàgehtsı̨ ha ayı̀ı 
edàwhı̀t’ı̨ sı̀ı eyıts’ǫ ayı̀ı gǫndı edàawhı̀t’ı̨ nàgehtsı̨ ha gı̨wǫ. Hanı̀kò, Canada k’ezhı̀ sǫǫ̀mba 
edàatłǫ t’à dǫne ts’àdı sı̀ı, d̨one taı kaɂa xè eghàlagı̀de t’à eyıxè (ayı̀ı t’a sı̀ı̀ wet’aɂà) kwet’ı̨ı̨̀ 
nàowo sı̀ı ghà eghàlahoda ha. Dǫ dı̀ı la k’e dehkw’e sı̀ı, dedı̨ Hòezık’e eyıts’ǫ Edzanèk’e 
ası̀ı wedanàgeta nàowo k’e eghàlagı̀de sı̀ı amı̀ı seè dı̀ı nàowo ghàda ha, dǫne dı̀ı hanı la k’e 
eghàlagı̀dedǫ edàanı̀ dı̀ı wegǫndı wet’à ełets’àgedı ha, eyıts’ǫ amı̀ı sı̀ı sǫǫ̀mba t’à gots’àdı 
sı̀ı, la nàke wek’e eghàlagı̀dech’à sı̀ı wexòedı ha eytıs’ǫ dǫne edzanèk’e nàdè ts’ǫ̀ ehkw’ı 
eghàalageda ha. Dı̀ı sǫǫ̀mba edàanı̀ whela ghà, amı̀ı dǫ hazhǫ wexè ha sı̀ı dedı̨ t’a akwełǫ̀ 
gehkw’e agele ha eyıts’ǫ dǫne hotı nàgetso t’à ełets’àgedı ha. Hanı̀kò, dǫne sǫłı̨ k’agede 
yàgı̨̀lı̨ sı̀ı dedı̨ t’a dı̀ı gǫndı nàgehtsı̨ ts’ǫ̀ k’agede ha sı̀ı̀ wet’aɂà. Sǫǫ̀mba edàanı̀ aàtł’ò eyıts’ǫ 
dǫne sǫłı̨ ası̀ı wedanàgeta ts’ǫ̀k’agedè ha. Dı̀ı hanı̀ weghàlada nı̨dè wet’à ayı̀ı gıgha wet’aɂà 
akwełǫ̀ negı̀le ha, wet’à dı̀ı dǫne la k’e gehkw’e sı̀ı, dı̀ı Canada k’ezhı̀ Hòezık’e eyıts’ǫ 
Edzanèk’e ası̀ı wedanàgeta dǫ yàgı̨lı̨ sı̀ı wet’à hotı nezı̨ ełexè eghàlagı̀de ade ha. 

Edàanı̀ Wegaht’ı̨ 
Ha Hǫnı

Wexèhòewı ts’ǫ 
Edàanı̀ Wegaht’ı̨

Edàanı̀ Ładı̨ Ade 
Ha Wegaht’ı̨

Edàanı̀ Ładı̨ Adle 
Ha Kaɂa

Hazhǫ ts’ǫ̀ Kaɂa 
Ładı̨ Ats’ehɂı̨

UNDRIP 
Kǫ̀ta k’egèadè t’à eghàlada dè 
nezı̨a gedı t’à dǫne dagogı̨hke 

Tatsǫ̀ eyıts’ǫ Nǫdı 
Edzanèk’e Dǫne Edàagı̨wǫ

Dǫsı̨nı̀yàetıdǫ Nàowo 
Dǫne Nàowo Wexòedı 

Ts’àtà Whela 
Ayı̀ı Wets’ǫ̀ K’ats’edè

Hazhǫ, Ełexè Eghàlagı̀dè, eyıts’ǫ 
Hòezık’e eyıts’ǫ Edzanèk’e Hotı 

Nezı̨ Gǫndı Nàgehtsı̨̀

Edàanı̀ 
Goxıı̀dı

Hoghàgotǫ 
gha 

Sǫǫ̀mba 
Nàowo

Edàatłǫ

Nı̨htł’è 1 Edàanı̀ Wegǫndı Nı̨htł’è Hohłè
Dı̀ı nàowo hòlı̨ sı̀ı UNDRIP eyıts’ǫ TRC ayı̀ı la wek’e eghàlagı̨nda sı̀ı weghà edegha nàdats’ehdè ha – 
edzanèk’e edàanı̀ Tatsǫ̀ eyıts’ǫ Nǫdı edeèda sı̀ı weghà eghàlageda ha – weghǫ nı̨htł’è hohłè dè ası̀ı  
dı̨ kaɂɂa k’è gıghàlada ha (dǫsı̨nı̀yàetıdǫ nàowo, dǫne nàowo, ası̀ı esawòdech’à nàowo, dǫ gıgha ekw’ı 
eghàlats’eda eyıts’ǫ gıgha ts’àtà gondı whela ha) dı̀ı hanı̀ weghàlageda ha (dǫ gha nàdats’ehdè eyıts’ǫ ayı̀ı 
gı̨wǫ) Hòezık’e eyıts’ǫ Edzanèk’e ası̀ı wedanàgeta k’e eghàlagı̀de sı̀ı ası̀ı dı̨ kaɂɂa k’è nàgıhtà sı̀ı: sǫǫ̀mba, 
ası̀ı nechà hohłè, wegǫndı nàtsı̨ eyıts’ǫ nı̨htł’ek̀ǫ̀. Dı̀ı hanı̀ eghàlada ghà weghǫ nı̨htł’è gehtsı̨ ha eyıts’ǫ dı̀ı 
hanı hazhǫ, ełexè eghàlahoda eyıts’ǫ Canada k’èzhı̀ Hòezık’e eyıts’ǫ Edzanèk’e ası̀ı wedanàgeta wegǫndı 
nàgehtsı̨ hotı nezı̨ weghàlada ha.  

Eyıxè, dı̀ı Hòezık’e eyıts’ǫ Edzanèk’e ası̀ı wedanàgeta gha sǫǫ̀mba deèɂǫ̀ whela wet’à 
ası̀ı łǫgǫǫ̀ wek’e eghàlageda ade ha eyıxè Canada dı̀ı hanı la k’e eghàlada xè hazhǫ neè 
sı̀ı eghàlada ade ha. Dı̀ı hanı̀ sǫǫ̀mba deèɂǫ̀ gohłı̨ dè wet’à Hòezık’e eyıts’ǫ Edzanèk’e 
goxè edàagǫ̀ht’e ghà hanı t’a gıts’àdı ha nezı̨ ade ha. Dı̀ı hanı̀ ładı̨ adla dè wet’à deèɂǫ̀ nezı̨ 
eghàlagı̀de ha eyıts’ǫ hotı nezı̨ ełets’àgedı ha eyıts’ǫ edàanı̀ dǫne sǫǫ̀mba geèkè sı̀ı wı̨ı̨d̀ı ade 
ha; edàanı̀ sǫǫ̀mba t’àgeèt’ı̨ ha sı̀ı gıts’ǫ̀ k’agede ha; eyıts’ǫ hoghàgetǫ ha sı̀ı ı̨daà whagots’ǫ̀ 
sǫǫ̀mba whacho whela xè gıt’àt’ı̨ ha eyıts’ǫ ası̀ı wet’à netłǫ ade ha dǫ hoghàgetǫ ha, ası̀ı 
wedanàgeta t’ahsı̀ ts’ǫ sǫǫ̀mba ade ha eyıxè ası̀ı wexòedı nàowo sı̀ı gha. Edzanèk’e kǫ̀ta sı̀ı̀ 
hoòtł’ò nègeètsı̨ haàle eyıts’ǫ edàanı̀ ası̀ı wedanàgeta wegǫndı nezı̨ nàgehtsı̨ ha. Eyıxè sı̀ı, 
ehkw’ı ha dè eyıts’ǫ sǫǫ̀mba edàatłǫ wekewı̀ sı̀ı dǫch’à nàts’ehɂı̨ haà-le eyıt’à edàanı̀ sǫǫ̀mba 
t’à eghàlagı̀de dǫne gık’èzhǫ ha. Kǫ̀ta edàanı̀ ası̀ı wexòegıhdı nezı̨ ade ha eyıts’ǫ kǫ̀ta 
wegǫndı nàgehtsı̨ sı̀ı wexòedı ha (ełak’a wegǫndı nàgehtsı̨ ts’ǫhk’e eyıts’ǫ sǫǫ̀mba edàatłǫ 
k’ewıı̀ sı̀ı) wet’à Hòezık’e eyıts’ǫ Edzanèk’e kǫ̀ta edàanı̀ sǫǫ̀mba hohłè gık’ezhǫ ha eyıts’ǫ 
edàanı̀ dǫne sołı̨ gıxıı̀dı wek’ejǫ ha eyıts’ǫ kwet’ı̨ı̨̀ sı̀ı. 

Adı ̨ dǫne łąą̀ nıı ̀dè—Asıı̀ nechà hohłè
Tatsǫ̀ hadı, “Ası̀ı mǫhdaà nezı̨ ahłe ha jǫ whıhda.”

Ası̀ı wedanàts’eta ha adı̨ łąą̀ nıı̀ts’ı̀dè sı̀ı, eyıts’ǫ amı̀ı seè dı̀ı hanı̀ ełexè nets’ı̀de ha gots’àgedı 
sı̀ı, wet’à hotı nezı̨ ełexè segots’ele ha sı̀ı t’à ehkw’ı nàowo t’à eghàlageda. Ası̀ı mǫhdaà 
deghà wenàxodı-le lanı̀ hotı nezı̨ weghàlats’eda xè ehkw’ı nàowo k’è wenàxodı-le lanı̀, eyıxè 
kǫ̀ta dǫne gha deghà kǫ̀ gohłı̨-ke xè satsǫ̀ wet’à ełets’ǫ̀ gots’ede sı̀ı t’à deghà etłe-le. 

Canada k’ezhı̀ dı̀ı la Hòezık’e eyıts’ǫ Edzanèk’e ası̀ı nechà hohłè wedanàgeta nàowo ełexè 
wek’e eghàlageda nı̨dè deghà eyıts’ǫ dǫsı̨nı̀yàetıdǫ nàowo k’è wek’e eghàlagı̀de ade ha. 
Dı̀ı gha, dǫne mǫhdaà ełek’èa gı̨wǫ-le dè wet’à edàanı̀ ası̀ı wedanàgeta la deghà Edzanèk’e 
gots’ǫ dǫne ayı̀ı gıgha akwełǫ̀ wet’aɂà sı̀ı weghàlageda haà dı̀ı̀. Dı̀ı ełek’èa gı̨wǫ-le nàowo 
ts’ǫhk’e sı̀ı wet’à ayı̀ı weghàlats’eda ha ts’ı̨wǫ ı̨lè sı̀ı dǫne ayı̀ı k’e eghàlada sı̀ı eyıts’ǫ dǫne 
hazǫ ełexè eghàlahòeda gı̨wǫ, dǫne edàanı̀ eghàlagı̀de sı̀ı gıxòedı ha eyıts’ǫ wet’à dǫne 
nàowo kaɂa ts’ǫhk’e ayı̀ı wet’àhots’ı̨hɂalı̀ı̀ sı̀ı wegǫ̀t’aà. Hanı̀kò, hazhǫ ası̀ı wedanàts’eta kǫ̀ 
Edzanèk’e whela sı̀ı, dǫne sǫłı̨ gıts’ǫ̀ k’àodeè nı̨le t’à ayı̀ı la edàawhı̀t’ı̨ wek’e eghàlahoda ha 
gedı t’à gıts’ǫ hòelı̨-le. 

Dı̀ı dǫne la k’e gehkw’e sı̀ı, dǫ edzanèk’e nàdè, dǫne sǫłı̨ la k’e gehkw’e gıt’ǫǫ̀ hotı nezı̨ 
gogha yatı̀ı gehɂǫ t’à, gots’àdageèdı ghà eyıts’ǫ dǫ sǫłı̨ ayı̀ı gıgha wet’aɂà t’à wedanàgeta; 
hanı̀kò, wegha deghà sǫǫ̀mba whela zǫ t’à la deghà hohłe ha. Edzanèk’e nı̨htł’ekǫ̀deè sı̀ı 
wexè nàetà, wet’à hotı nezı̨ dı̀ı la k’e gehkw’e eyıts’ǫ wek’e sǫǫ̀mba negèle t’à la ts’ǫ̀ 
hanegııɂa, hazhǫ ełexè eghàlahoda, hazhǫ ełexèt’e eghàlahoda eyıts’ǫ Canada k’ezhı̀ dǫne 
Hòezık’e eyıts’ǫ Edzanèk’e ehkw’ı nàowo k’è sı̀ı eghàlageda ha. Dǫ edzanèk’e ts’ǫ ı̨daà ts’ǫ̀ 
nı̨htł’èkǫ̀deè aget’ı̨ deèɂǫ̀ gıts’àdı ha eyıts’ǫ deèɂǫ̀ nezı̨ ełexè eghàlagı̀de ha eyıts’ǫ dǫ ı̨daà 
nèk’e gots’ǫ (ı̨daà eyıts’ǫ ładı̨ neè ts’ǫ dǫ) dedı̨ la akwełǫ̀ wexè hogıhde ha, ı̨daà whagots’ǫ̀ 
gık’e eghàlada eyıts’ǫ dǫ kǫ̨�ta nàdè eyıts’ǫ edzanèk’e gots’ǫ dǫ sǫłı̨ goxè gogede xè goxè 
eghàlagı̀de ha.

Ası̀ı ı̨łè dı̀ı dǫne la k’e gehkw’e gıghǫ hayagı̨htı sı̀ı t’a edàanı̀ ası̀ı wedanàgeta agehɂı̨ xè 
edàanı̀ wedanàgeta eytıs’ǫ ayı̀ı la wets’ǫ̀ hhɂh gedı, ayıt’a dǫne sǫłı̨ ts’ı̨lı̨ nàowo nàgıhta-le. 
Eyıxè, dı̀ı ayı̀ı ehkw’ı nàowo weghǫgeèda ha gehkw’e eyıts’ǫ la gha nı̨htł’è wet’à 
eghàlats’eda ts’ǫ̀ hhɂh gedı dè Hòezık’e eyıts’ǫ Edzanèk’e ası̀ı wedanàgeta hotı nezı̨ ełexè 
whela-le dè eyıts’ǫ sı̀ı̀ dezhı̀ lanı̀ dè, ası̀ı nąą̀kzę ts’ǫ̀ weghàlada dè eyıts’ǫ edàanı̀ wegots’ıhɂa 
ha dı̀ı̀ dè, dǫne edzanèk’e nàdè t’ahsı̀ gıgha wı̨ı̨̀dı̀a-le hǫnı. Ası̀ı ehkw’ı weghàlageda ha ładı̨ 
adle eyıts’ǫ dǫne sǫłı̨ gıgha ası̀ı wedanàgeta k’e eghàlagı̀de sı̀ı wet’à dǫne gı̨lı̨ gha nàdagetso 
ha eyıts’ǫ dǫne nàowo k’è sı̀ı weghàgeda ha. Ası̀ı łǫǫ̀gǫǫ̀ ts’àdageèdı̀a eyıts’ǫ dǫ łǫǫ̀gǫǫ̀ sı̀ı 
hoghàgetǫ ha eyıts’ǫ dǫne ası̀ı wedanàgetadǫ gı̨lı̨ sı̀ı ası̀ı hazhǫ weghǫgeèda ha eyıts’ǫ dǫne 
sǫłı̨ yàgı̨lı̨ sı̀ı dagogehke t’à dı̀ı la wek’e eghàlagı̀de ha. 

Ası̀ı łǫ hoòlı̨ eyıts’ǫ Edzanèk’e ası̀ı wedanàgeta ts’àdageèdı-le lanı̀. Akı̀hò, kǫ̀ta ası̀ı nechà 
hohłè kǫ̀ lanı̀, ası̀ı k’ezhǫdeè gıgha kǫ̀ eghàlagı̀de, wet’à ełets’ǫ̀ gots’ede, tı̨lıı̀ eyıts’ǫ ts’et’aà 
kaɂa, eyıts’ǫ gokwǫ̀ta eyıxè gonıı̀ t’à eyats’ı̨lı̨ gha gots’àdı-dǫne edzanèk’e nàdè deghà 
wets’àdı-le. Dı̀ı hanı ası̀ı nechà hohłè ts’ǫk’e deèɂǫ̀ nezı̨ adlà nı̨dè wet’à dǫne sǫłı̨ edzanèk’e 
nàdè sı̀ı̀ nezı̨ edegha nàdahots’ehde ha, wet’à sı̀ı hotı nezı̨ ełexè eghàlats’ı̀de ade ha, eyıts’ǫ 
edzanèk’e dǫne hazhǫ goneè ası̀ı wedanàgeta deèɂǫ̀ nàtso agele xè dǫ łǫ assı̀ı łǫ k’ezhǫ 
ade ha.

Nàowo wet’à ełets’àts’edı ̀—Gǫndı
Kwe wetł’a ası̀ı łekǫ nàgehɂı̨ ı̨lè. Hanı̀kò, dı̀ı nèk’e k’ak’ǫ whı̀le, Nǫgeè 
hàyehtsǫ hadı̀ı̀. Ts’ò tł’a [gıts’ǫ]  lanı̀ whela, Nǫgeè hazhǫ yı̀hchı̀. 

Dı̀ı hanı la k’e eghàlahoda nı̨dè ehkw’ı nàowo ha dè dǫne sǫłı̨ gıgǫndı nàtsı̨ sı̀ı gıts’ǫ k’agedè 
xè gıts’ǫ ha nàetà. Edàanı̀ dǫne nàowo gıgǫndı wek’exòedı xè wexòedı ha weghàlageda 
hanı̀kò, dı̀ı la wek’edageèdı-le eyıts’ǫ dǫne deghà hoghàgetǫ t’à dedı̨ edets’ǫ̀ k’agedè gha 
nezı̨ negıı̀dèa. Dǫne sǫłı̨ gıgha ası̀ı ı̨łè sı̀ı̀ wet’aɂà t’à wexè whela, eyı̀ı t’a gıwhàedǫǫ̀ goht’ǫ 
gıghǫ negı̨ı̨̀wą ı̨lè sı̀ı gıts’anagele ha sı̀ı̀ wet’aɂà, eyı̀ı dǫne la k’e gehkw’e sı̀ı hagı̨wǫ, 
eyı̀ı nàowo weghàlageda ha gı̨wǫ eyıts’ǫ dǫne sǫłı̨ nàowo nàegıı̀ta xè dǫne gogı̨hwhǫ ha. 
Eyıxè sı̀ı, edàanı̀ nàowo t’àts’et’ı̨ ha eyıts’ǫ ahsı̨̀ wet’àhòets’ehwhı ha hǫnı eyıts’ǫ wegǫndı 
hazhǫ wet’àts’et’ı̨ ha nı̀ı̀ eyıts’ǫ amı̀ı dı̀ı la gıts’ǫ̀ k’àowo ha, dǫne nàowo sı̀ı ładı̨ nàowo 
t’à weghàlada ha, achı̨ gıghǫ ıı̀chı̀ch’à xè esawòdech’à gha sı̀ı wexòedı ha. Dı̀ı hanı nàowo 
wet’à dǫne edàanı̀ eghàlagı̀de gıxòedı ha eyıts’ǫ gıgǫndı whela ghàgeda ha dı̀le. Eyıxè, gǫndı 
edàatłǫ whela sı̀ı edàanı̀ ełeghàgele t’à gıt’àt’ı̨ ha eyıts’ǫ eyı̀ı nàowo weghà eghàlats’eda 
gohłı̨ sı̀ı edàanı̀ federal government dı̀ı Canada k’ezhı̀ gha Hòezık’e eyıts’ǫ Edzanèk’e dǫne 
k’àodeè gı̨lı̨ gha deèɂǫ̀ nezı̨ hoghàgogehtǫ t’à nezı̨ agele ha. 

Dı̀ı gǫndı gı̨wǫ nı̨dè gıgha ts’àtà whela ha eyıts’ǫ dǫnech’à ası̀ı nàgehɂı̨̀a-le gha wet’aɂà 
hanı̀ nı̨dè wet’à ası̀ı wedanàgeta gha wet’aɂà. Dǫne sǫłı̨ gıgǫndı gıt̨s’ǫ neè xè gıts’ǫ̀ k’àodeè 
eyıts’ǫ gıgǫndı nàgehtsı̨ sı̀ı łeghàgele ha xè gıghàda ha dı̀le ha sı̀ı k’è segele ha, eyıxè sı̀ı 
dǫne yatı̀ı k’è sı̀ı etaàtı̀a. Eyıxè sı̀ı, ats’ǫ ełexè gogede t’à ayı̀ı wek’e eghàlagı̀de weghǫ 
hałegeèdı t’à edàanı̀ denahk’e nezı̨ wek’e eghàlada ha gedı t’à hanı̀ eghàlada ha. Hanı̀kò, dı̀ı 
dǫne la k’e gehkw’e sı̀ı hagedı, dǫne t’ala dı̀ı gǫndı gıghàda ha dı̀le neèhò, ı̨ła wexòedı ha 
neè. Amı̀ı seè dı̀ı gǫndı ts’ǫ̀ k’àodeè sı̀ı edàanı̀ dǫne sǫłı̨ gıts’ǫ̀ ehkw’ı eghàlats’eda ha sı̀ı ı̨ła 
ɂaı̨̀łı̨ ha, eyıt’à t’aànı̀ gıgǫndı ts’ǫ̀ k’agede ha sı̀ı hanı̀ ha eyıxè ası̀ı hazhǫ deghà wexòedı ha. 
Dı̀ı hanı gha nı̨htł’èkǫ̀ eghàlagı̀de sı̀ı, edàanı̀ satsǫ̀ wet’à ets’eètł’è wet’àhòt’ı̨ eyıts’ǫ hazhǫ 
ełexè eghàlahoda t’à Hòezık’e eyıts’ǫ Edzanèk’e ts’ǫ dǫne gıgǫndı t’àget’ı̨ seèdle ha; hanı̀kò, 
dı̀ı dǫne ası̀ı wedanàgeta la k’e eghàlagı̀de sı̀ı, dedı̨ edàanı̀ ełexè eghàlagı̀de nezı̨ agelea 
eyıts’ǫ edàanı̀ dǫne gıt’àt’ı̨ nàowo hohłè ha. 

K’ak’ǫdıı ̀k’ǫ̀ k’eyeèɂa—Hoghàgotǫ
Yatı̀ı wheɂǫ. Ası̀ı wet’aɂà-le weghǫ nànèts’ı̀dè. Ası̀ı ts’ı̨wǫ. Ası̀ı weghǫ 
nàts’ete. Dı̀ı wet’à goneè ładı̨ ade ha dı̀le.

Canada k’ezhı̀ dǫ hazhǫ Kwet’ı̨ı̨̀ gı̨lı̨ gha nàxòegehdè, dǫxàkǫ̀ sı̀ı t’à dǫnegèadzà, eyıt’à dǫne 
edzanèk’e nàdè deghà nı̨htł’èkǫ̀ hoghàgeètǫ-le. Edàanı̀ chekaà nechàlèa nı̨htł’èkǫ̀ hoghàgeètǫ 
ładı̨ ade zǫ t’à edàanı̀ dǫne hoghàgetǫ sı̀ı̀ gets’ehdzà zǫ t’à ha. Dı̀ı dǫne la k’e gehkw’e 
sı̀ı dı̀ı hagı̨wǫ, chekoa edàanı̀ hoghàgetǫ sı̀ı nezı̨ wexòedı t’à ahsı̨̀ chekoa deghà hazhǫ 
ts’ǫ̀ haghàgeto nı̀ı̀ gha gıxòehdı zǫ t’à seèdle ha gedı. Dı̀ı hanı̀ àdlà dè nezı̨a, dǫne sǫłı̨ t’a 
chekoa hoghàgogehtǫ dè hanı̀ nı̨dè edzanèk’e ts’ǫ dǫ gınàowo sı̀ı deghà chekoa hoghàgetǫ 
ha eyıt’à sı̀ı nı̨htł’è ı̨whą wet’à ı̨da geèdeha. Nı̨htł’èkǫ̀deè ts’ǫ̀ aget’ı̨ nı̨dè, kǫ̀ta gots’ǫ dǫne 
edàanı̀ dǫne hoghàgetǫ nı̨dè deèɂǫ̀ wet’à dǫne łǫǫ̀gǫǫ̀ nı̨htł’èkǫ̀ neget’e ha, wets’àdats’eèdı̀a, 
nı̨htł’èkǫ̀ dǫ t’alasıı̀ akǫ at’ı̨ ha dı̀le eyıxè dǫne nàowo gıı̀tǫ t’à hoghàgeètǫ ha. 

Dı̀ı dǫne la k’e gehkw’e sı̀ı, ahsı̨̀ dǫne hotı nezı̨ nı̨htł’èkǫ̀ hoghàgetǫ nı̀ı̀ gedı t’à ı̨daànèk’e 
eyıts’ǫ eyı̀leh neèk’e ts’ǫ eyıts’ǫ dǫne ası̀ı wedanàgeta sı̀ı edàanı̀ dǫne hoghàgetǫ gık’ahtǫ. 
Hòezık’e eyıts’ǫ Edzanèk’e ası̀ı wedanàgeta wexèhòewı kwe, dǫne hazhǫ ası̀ı wedanàgeta la 
wexèhòegıhde kwe edàanı̀ dǫne Hòezık’e eyıts’ǫ edzanèk’e nàdè gınàowo gıxè edàanı̀ hòɂǫ 
hazhǫ weghǫ hoghàdegetǫ dè nezı̨a eyıts’ǫ amı̀ı seè dı̀ı la ts’ǫhk’e dǫne dagogehke ha sı̀ı t’a 
gıxıı̀dı ha hǫnı eyıts’ǫ sı̀ı̀ hòtł’ò gıxıı̀dı̀a-le hǫnı wexogıhdı dè nezı̨a.

Kǫ̀ Wexòets’ıhdı
Dı̀ı nèk’e ats’ǫ kǫ̀ dıı̀k’ǫ ajà. Nǫgeè ayı̀ı ts’ǫ̀ k’àowo ı̨lè sı̀ı whı̀le ajà, hanı̀kò. 
K’ak’ǫ neètsı̨ dè, eyıts’ǫ Tatsǫ̀ sı̀ı k’èxòeɂa laat’ı̨, Dı̀ı nèk’e achı̨ togotł’ò ts’ǫ̀ 
anàt’ı̨ı̨̀. Achı̨ xok’e agòt’ı̨. Eyıtł’axǫǫ̀ toòwha agòt’ı̨. 

Dı̀ı nàowo t’à edàanı̀ sǫǫ̀mba t’à gots’àdı̀, ası̀ı nechà hohłè, edàanı̀ gǫndı nàtsı̨ eyıts’ǫ edàanı̀ 
dǫne Hòezık’e eyıts’ǫ Edzanèk’e (dı̀ı dǫne la k’e gehkw’e sı̀ı ayı̀ı edàatłǫ̀ ts’ǫ̀ k’agedè nı̨htł’è 
gehtsı̨ sı̀ı wek’ata) hoghàgetǫ sı̀ı̀ ładı̨ ajà dè kǫ̀ta sı̀ı̀ wet’à ı̨whą ı̨dageèdè ha. K’ak’ǫ dıı̀tła 
dè, edàanı̀ weghàlada ha sı̀ı ładı̨ ats’ele haàdı̀-ats’ǫ wexòedı ha eyıts’ǫ ats’ǫ weghàlats’eda 
ha. Eyı̀ı lanı̀, ası̀ı ehkw’ı eyıts’ǫ dǫne hazhǫ ełexèt’e gıts’ǫ̀ eghàlats’eda nàowo k’è dǫ hazhǫ 
Hòezık’e eyıts’ǫ Edzanèk’e ts’ǫ ası̀ı hazhǫ nezı̨ hòewı ha. Dǫ łets’ı̨wǫ, ası̀ı ładąnats’ele, 
eyıts’ǫ ası̀ı la wets’ǫ̀ k’ats’edè sı̀ı̀ wet’aɂà hǫt’e eyıts’ǫ nı̨htł’èkǫ̀deè dǫne eghàlàedè xè 
dǫne wetąt’e sı̀ı gha wet’aɂà; eyıt’à ası̀ı wedanàgeta nàowo sı̀ı la hazhǫ deghà nezı̨ wek’e 
eghàlagı̀de àt’ı̨ xè ası̀ı wedanàgeta gǫndı nezı̨ nàgehtsı̨̀.

Dı̀ı dǫne la k’e gehkw’e sı̀ı dıhagı̨wǫ, dǫne hazhǫ gıxè ha dè eyıts’ǫ hazhǫ ełexè eghàlahoda 
ha dè dǫne Hòezık’e eyıts’ǫ Edzanèk’e wı̀ı̨̀dı nı̨le, ası̀ı gonądą whela wet’à ı̨daà ts’eède 
hadı̀ı̀ hanı. Hanı̀kò, dǫne dı̀ı la k’e gehkw’e sı̀ı dedı̨ dıhagı̨wǫ dǫne gıgha ası̀ı ładı̨ adle ha dè 
nàowo nàtso xè akwełǫ̀ wet’aɂà ts’edı t’à wheɂǫ adle zǫ t’a ha eyıxè dǫne Edzanèk’e achı̨ dı̀ı 
hanı nàowo t’à dagı̨ı̨̀ɂa haà-le ts’ı̨wǫ. Dǫne eyıts’ǫ dǫne nı̨htł’èkǫ̀deè eghàlagı̀de kǫ̀ xòegıhdı 
nı̨dè eyıts’ǫ ı̨neè whagots’ǫ hanı̀ gıxè hòɂǫ dè sı̀ı, goxı̨ gotąt’e dǫsı̨nı̀yàets’ehtı nàowo weghǫ 
edàats’ı̨wǫ wet’aɂà, dǫne nàowo sı̀ı wexòedı ha, gogha sı̀ı ts’àtà whela ha, eyıts’ǫ wek’e 
deghà eghàlats’eda ha.  Kǫ̀ta kǫ̀ dıı̀k’ǫ̀, tanı wheɂǫ lanı̀, ası̀ı wedanàts’eta zǫ gha nı̨le-ası̀ı 
gha gok’èjǫ gha hǫt’e eyıts’ǫ akwełǫ̀ dı̀ı kǫ̀ dıı̀k’ǫ goxè ha. 

Ayı̀ı̀ı Wets’ǫ̀ǫ̀ K’ats’edè Nı ̨ıh̨tł’è
Hòezık’e eyıts’ǫǫ Edzanèk’e gha dǫǫ ładı̨ı̨ eghàlaedè xè ası̀ıı̀ hazhǫǫ 
wexè whela, hazhǫǫ ełexè eghàlagı̀ıd̀e, eyıts’ǫǫ hotı nezı̨ı̨ gǫǫndı 
nàgehtsı̨̀ı̨.̀

Dǫ hazhǫ wexè

• Hazhǫ ełexèt’e, ı̨daàwhagots’ǫ̀ dǫne Hòezık’e eyıts’ǫ Edzanèk’e dı̀ı ası̀ı wedanàgeta gǫndı nàgehtsı̨ gıt’at’ı̨ xè 
wet’ahogehɂa ha.

• Hats’edı eyıts’ǫ dǫne łets’ı̨wǫ nàowo k’è dǫne gınàowo nàts’ıhta ha eyıts’ǫ edzanèk’e k’àodeè yàgı̨lı̨ sı̀ı dı̀ı hazhǫ 
gıxòehdı xè wesegıı̀dı̀a. 

• Hats’edı eyıts’ǫ ładı̨ k’è nı̨htł’èkǫ̀ hoghàgetǫ gıts’àdats’eèdı̀a, eyıxè ndè k’e hoghàgetǫ eyıts’ǫ gıxè gots’ende ghà 
sı̀ı hoghàgetǫ ha. 

Federal eyıts’ǫ/hanı-̀le dè Edzanèk’e/Įdàeneè Government

• Edàanı̀ kǫ̀ta ts’ǫ gǫndı nàts’ehtsı̨̀ wenàowo weghà eghàlats’eda wexòedı eyıxè deghà dagets’ehke, ełexè 
eghàlageda ha, eyıts’ǫ dǫne sǫłı̨ t’a gıt’axòeɂa ha.

• Edàanı̀ ası̀ı weghǫ̀geèda wek’e gogede ha eyıts’ǫ edàanı̀ wek’e eghàlageda ha sı̀ı weghǫ dǫne sǫłı̨ edàagı̨wǫ 
hagogedı xè adı̨ sı̀ı eghàlagı̀de kǫ̀ sı̀ı.

• Dǫne sǫłı̨ ayı̀ı edàatłǫ gı̨wǫ ghà dı̀ı hanı la ts’àdageèdı̀a, dǫne la k’e neledǫ, sǫǫ̀mba nàowo eyıts’ǫ ası̀ı nechà 
hohłè hazhǫ dǫne sǫłı̨ dagogehke ha. 

• Dǫne sǫłı̨ dı̀ı la k’e eghàlagı̀de ats’ǫ gots’àdageèdı ha eyıts’ǫ dǫne dı̀ı hanı la k’e eghàlagı̀de sı̀ı gogha yatı̀ı gehɂǫ 
ha, gots’àdagedı ha eyıts’ǫ ası̀ı wedanàgeta la sı̀ı ts’ǫ̀ gots’àdageèdı ha. 

• Dǫne hazhǫ gıxè nàeta ha edàanı̀ dǫne kǫ̀ta nàdè, dǫne nàowo, eyıts’ǫ hotı ets’enda nàowo ts’ǫhk’e hazhǫ dǫne 
Hòezık’e eyıts’ǫ Edzanèk’e nàdè dagogehke nàowo gıgha wet’aɂà. 

• Edzanèk’e satsǫ̀ wet’à ełexèts’ǫ̀ ets’eètł’è deèɂǫ̀ nezı̨ adle ha eyıts’ǫ ası̀ı kǫ̀ta k’ezheè nàowo dı̀ı hanı hazhǫ wet’à 
gǫndı nàtsı̨ gha wet’aɂà hǫt’e.

• Ayı̀ı gots’ǫ neè gha dǫsı̨nı̀yàetıdǫ nàowo gohłı̨ sı̀ı wek’e eghàlahoda ha eyıts’ǫ ası̀ı gogha ts’àtà whela nàowo 
eyıts’ǫ ası̀ı wet’ahòts’ehɂa ha dǫne sǫłı̨ gıxè nàowo ts’ıı̀tǫ̀a.

• Gowhàedǫǫ̀ goht’ǫ gots’ǫ̀ anagele, ası̀ı ı̨łè wet’aɂà wet’à dǫne sǫłı̨ ts’ı̨lı̨ sı̀ı nàowodeè ts’ıı̀tǫ sı̀ı wek’ejǫ adle ha. 

• Ası̀ı wedanàgeta nı̨htł’è whela sı̀ı wet’à ełèghàts’ele eyıts’ǫ Edzanèk’e ası̀ı wedanàts’eta kǫ̀ ts’àdats’edı̀a eyıxè 
senàts’ele ha xè dǫsı̨nı̀yàetı nàowo sı̀ı wexòedı ha. 

• Dǫne sǫłı̨ nı̨htł’èkǫ̀ ts’ǫ̀ k’agedè gıts’àdats’edı̀a eyıxè dǫne nàowo ghà dǫne hoghàgogehtǫ gıxè ha. 

• Dǫne sǫłı̨ hoghàgetǫ dè chekoa nechàlèa, nı̨htł’è honǫdàots’ǫ̀-nàke, nı̨htł’èkǫ̀deè hazhǫ ts’ǫ̀ deèɂǫ̀ nezı̨ 
hoghàgetǫ ha. 

• Edzanèk’e ası̀ı wedanàts’eta xè ası̀ı ładı̨ at’ı̨ ts’ǫ̀ eyıxè dǫne sǫłı̨ gıkǫ̀ta eyıts’ǫ dǫne łąą̀ ełexè eghàlàedè.

Sǫǫ̀mba t’à gots’àdı

• Edzanèk’e sǫǫ̀mba wet’à eghàlats’eda t’aànı̀ wet’àts’et’ı̨ ha gots’ǫ̀ hòelı̨ ahłe, wet’à gogha hòɂǫ ha eyıts’ǫ wet’à 
hotı nexı̨ ełexè eghàlats’ı̀de ha. 

• Amı̀ı seè dı̀ı hanı la ası̀ı wedanàgeta nàowo k’e eghàlada ha dı̀le deèɂǫ̀ dǫne łǫǫ̀gǫǫ̀ nàgıı̀ta ha, kǫ̀ta łǫǫ̀gǫǫ̀ sı̀ı 
nàetà ha eyıxè dǫne sǫłı̨ t’a dı̀ı hanı̀ k’e gehkw’e xè dǫne nàowo wesegıı̀dı ha. 

• Dǫne sǫłı̨ kǫ̀ta nàde edàanı̀ gıkǫ̀ta gǫndı nàgehtsı̨ ha gıts’ǫ̀ k’agede ha eyıts’ǫ edàanı̀ dı̀ı sǫǫ̀mba wet’à 
eghàlagı̀de ha sı̀ı wek’e hayagehtı ha, gıneè k’e agǫ̀ht’e neèt’à edàanı̀ gıneè k’e eghàlagı̀de weghǫ asagedı ha.  

• Dǫne sǫłı̨ ası̀ı wedanàgeta gha sǫǫ̀mba t’à gıts’àdı ha, eyıxè dǫne la k’e hoghàgetǫ ha, ası̀ı gıgha ts’àtà whela xè 
dǫne nàowo sı̀ı nàgıhtà ha. 

• Edzanèk’e dǫne nı̨htł’èkǫ̀deè eyıts’ǫ ası̀ı wedanàgeta kǫ̀ gıgha deèɂǫ̀ sǫǫ̀mba whela ha. 

• Dǫne sǫłı̨ gınàowo k’è eyıts’ǫ edàanı̀ nànègı̀dè k’è gıxè ası̀ı wedanàts’eta la wek’e eghàlahoda ha sı̀ı ası̀ı hazhǫ 
wexòedı xè hazhǫ ełexè eghàlagı̀de ha. 

• Kǫ̀ta dǫne nàdè edàanı̀ sǫǫ̀mba geèke ha nı̨htł’è nezı̨ whela ats’ı̀le xè gıgha dezhı̀-le ats’ı̀le. 

• Ats’ǫ ełets’ıı̀kw’ǫ eyıts’ǫ ełech’à ası̀ı nàts’ıhɂı̨-le wet’à hotı nezı̨ la k’e eghàlats’eda ha eyıxè ası̀ı hazhǫ ełexèt’e 
łeghàts’ı̀le.

• Ats’ǫ kǫ̀ta edàanı̀ sǫǫ̀mba hohłe nàowo wexòehdı eyıts’ǫ ayı̀ı wegòaɂǫ sı̀ı wegha nàdahdè xè la deghà wek’e 
eghàlaahda. 

• Kǫ̀ta ası̀ı wedaǹata wets’ǫ̀ k’aahde sı̀ı akwełǫ̀ wheɂǫ ahłe, ayı̀ı wegòahɂǫ ts’ǫhk’e eyıts’ǫ Hòezık’e eyıts’ǫ 
Edzanèk’e ayı̀ı hazhǫ wegòaɂǫ weghò hadı. 

• Dǫne hazhǫ dı̀ı ası̀ı wedanàta la k’e eghàlagı̀de sı̀ı ( jǫ neè ts’ǫ eyıts’ǫ ładı̨ neè ts’ǫ) weghà eghàlats’èda nàowo 
k’èagı̨̀t’e ha eyıts’ǫ ehkw’ı eghàlats’eda nàowo k’è eghàlageda ha eyıts’ǫ edàanı̀ dı̀ı hanı gǫndı nàts’ehtsı̨̀ wek’e 
eghalàts’eda sı̀ı wexòedı ha, edàanı̀ deghà dǫne dats’ehke ghà eghàlats’eda, edàanı̀ ełexè eghàlats’ı̀dè dı̀ı hanı 
nàowo wet’à dǫne sǫłı̨ gıt’àhòeɂa ha. 

• Dǫne sǫłı̨ goxè eghàlagı̀de ha dè eyıts’ǫ ładı̨ neè ts’ǫ gıxè eghàlats’eda ha dè ayı̀ı wet’aɂà neè akwełǫ̀ wheɂǫ 
ats’ehɂı̨ eyıxè weghà eghàlats’eda nàowo sı̀ı k’èagı̨̀t’e t’à dı̀ı la k’e eghàlageda ha. 

• Dǫ sǫłı̨ edzanèk’e nàdè edegha eghàlagı̀dedǫ gıts’ahdı ha dı̀le gı̀adı̀ wet’à hotı nezı̨ dǫ hoghàgogehtǫ ha, dǫ 
ts’àgedıha,  eyıts’ǫ ası̀ı wedanàgeta ha sı̀ı.

Dǫne sǫłı ̨, Government, eyıts’ǫ dǫne łąą̀ łexè eghàlagı ̀de

• Kǫ̀ta eyıts’ǫ kǫ̀ta yàgolà goxè edàgot’ı̨ weghǫ dǫne xè gogede xè akwełǫ̀ wet’aɂà wheɂǫ agehɂı̨.

• Įła wek’e eghàlageda xè edàanı̀ dǫne nàowo k’è eghàlagı̀de xè ası̀ı wedanàgeta eyıts’ǫ ayı̀ı ehkw’ı sı̀ı k’è 
eghàlageda ha. 

• Deèɂǫ̀ netłǫ ahłe eyıts’ǫ ayı̀ı weghà eghàlageda wexòehdı, wets’àdaegedı  eyıts’ǫ ası̀ı wedanàgeta t’à dǫne gha 
eghàlagı̀de, ayı̀ı seè dǫne sǫłı̨ gıgha wet’aɂà k’e eghàlagı̀de. 

• Dǫne edàanı̀ dı̀ı k’e eghàlaedè, sǫǫ̀mba edàatłǫ t’à eghàlagı̀dè eyıts’ǫ ası̀ı nechà hohłè weghǫ wedanàgeta wet’à 
ahsı̨̀ dǫne nàowo k’è hotı ehkw’ı eghàlagı̀de nı̀ı̀. 

• Edàanı̀ gıgǫndı nàtsı̨ sı̀ı gıxè aht’ı̨ eyıts’ǫ amı̀ı seè dı̀ı gǫndı wets’ǫ neè sı̀ı gha ełèk’èats’ı̨wǫ nàowo adı̨ hohłe ha 
dahwhǫ sı̀ı ahtsı̨. 

• Įła wek’e eghàlàada eyıts’ǫ dǫne sǫłı̨ eghàlagı̀de weghǫ nàadàahdè, dǫne nàowo hoghàgetǫ la gha nàdàahdè.

Nı ̨htł’èkǫ̀deè eyıts’ǫ Ası ı̀ Wedanàgeta kǫ̀ 

• Ası̀ı wedanàgeta kǫ̀, esanı̨le aɂı̨̀ eyıts’ǫ dıı̀ ayı̀ı t’à nàowo gohłı̨ weghà edàanı̀ ası̀ı wedanàta k’e eghàlagı̀de sı̀ı 
deghà weghǫ daɂeèke ha, ełexè eghàlagı̀de, eyıts’ǫ dǫne sǫłı̨ t’a wet’ahogehɂa ha.  

• Gıxè kaɂa ats’ııt’ı̨ı̨̀ eyıts’ǫ edàanı̀ nànègı̀dè k’è gıxè ası̀ı wedanàts’eta la wet’à ełexè eghàlagı̀de xè sı̀ı̀ nezı̨ ası̀ı 
wedanàgeta ha. 

• Canada goxè nàowo ehkw’ı gıı̀tǫ dè eyı̀leneè goxè eghàlagı̀de ha dı̀le, kǫ̀ta yàgòla eyıts’ǫ kǫ̀ta edàanı̀ nàowo 
gııtǫ dè ehkw’ı nàowo, ayı̀ı wets’ǫ̀ k’agede nàowo, dǫne sǫłı̨ hazhǫ ts’ǫhk’e ts’ǫ̀.

• Ayı̀ı ehkw’ı nàowo hanı̀-le dè dı̀ı hanı̀ anele gogedı wedę t’à weghǫ̀geda eyıts’ǫ dǫne sǫłı̨ ası̀ı wedanàgeta wets’ǫ̀ 
hęɂę gedı t’à hanı̀-le dè gıts’ǫ kǫ̀ ts’ǫ̀ hęɂę gedı ha. 

• Dı̀ı ası̀ı wedanàgehtǫ nı̨htł’è whela sı̀ı wegòaɂa ha eyıts’ǫ ndè wegǫndı nàgehtsı̨ gha kǫ̀ wheɂǫ sı̀ı nechà hohłè xè 
ehkw’ı nàowo k’è weghàlageda xè dǫsı̨nı̀yàetıdǫ nàowo sı̀ı t’à wexòedı ha. 

• Dǫne sǫłı̨ gıgǫndı nàtsı̨ sı̀ı wet’à ası̀ı wedanàtadǫ yàgı̨lı̨ gǫndı wet’à dǫ łǫ hoghàgetǫ ha eyıts’ǫ nı̨htł’èkǫ̀deè sı̀ı 
wet’à gǫndı łǫ k’egezhǫ ade ha.  

• Hòezık’e eyıts’ǫ Edzanèk’e edàanı̀ gǫndı nàgehtsı̨ deèɂǫ̀ hotı̀ nezı̨ ełexè eghàlagı̀de xè dǫne sǫłı̨ gınàowo hotı 
nezı̨ wek’ehòdı ha.  

• Edzanèk’e edàanı̀ dǫne sǫłı̨ gıgǫndı wet’àhòet’ı̨ wegha dǫne nàowo wet’àhòt’ı̨ nàowo wheɂǫ t’à gıt’àt’ı̨ ha.  

• Edàanı̀ kǫ̀ta ası̀ı wedanàgeta weghǫ ats’ǫ ełets’ǫ̀ gots’ede ha eyıts’ǫ ı̨whą adı̨ kǫ̀ta wexıı̀dı neè sı̀ı gots’àgedı ha.

• Whàedǫ goht’ǫ gots’ǫ̀ anagele ha, dǫne sołı̨ gınàowodeè gıı̀tǫ neèt’à eyı̀ı nàowo nàeta ha. 

• Gowhàedǫ gıgǫndı weghǫ dǫne hoghàgetǫ ha, dǫne gıgǫndı sı̀ı, eyıts’ǫ edzanèk’e ayı̀ı gıgha wet’aɂà akwełǫ̀ 
wek’e eghàlagı̀de ha eyıxè ası̀ı wedanàgeta sı̀ı dǫne xè ehkw’ı eghàlagı̀de agogele ha.

• Nı̨htł’èkǫ̀deè ahtsı̨ xè wets’àdaàdı, dǫne wı̨ı̨̀dı k’è wet’àget’ı̨ ha, gıgha dı̀ı̀ gı̨wǫ ha-le, eyıts’ǫ dǫne nàowo k’è 
nàgıhta ha.

• Edzanèk’e dǫne sołı̨ kǫ̀ta yàgola eyıts’ǫ kǫ̨̀ ta eghàlagı̀de sı̀ı ładı̨ agehɂı̨ t’à ası̀ı wedanàta kǫ̀ ts’ǫ̀ k’agede ha. 

Canada k’ezhı ̀ ası ı̀ wedanàgetadǫ gehkw’e

• Įneè edàanı̀ dǫne naı̨̀dè, gınàowo, dǫne eyıts’ǫ edzanèk’e ayı̀ı seè gıgha wet’aɂà wet’à ı̨da geède ha eyıts’ǫ edàanı̀ 
ehkw’ı dǫ gıgǫndı nàts’ehtsı̨ nàowo wek’è eghàlats’eda. 

• Ası̀ı hazhǫ edàanı̀ wedanàgeta ha sı̀ı eyı̀ı nàowo ts’àdats’eèdı ha eyıts’ǫ ayı̀ı awèts’edı wexàts’eta ha. 

• Hòezık’e eyıts’ǫ Edzanèk’e edàanı̀ satsǫ̀ wet’à ełexèts’ǫ̀ ets’eètł’è deèɂǫ̀ nezı̨ ats’ehɂı̨ xè t’aànı̀ wet’àts’et’ı̨ ha sı̀ı 
hats’ehɂı̨ eyıxè dǫne sǫłı̨ nàowo hotı nezı̨ wexòets’ıhdı. 

• Ats’ǫ ełexè gots’ede wedanàgeta wet’à edàaht’e gǫndı nàtsı̨̀ weghàts’ııda ts’ı̨wǫ sı̀ı hats’ele ha dı̀le. 

• Edàanı̀ dı̀ı wegǫndı dǫne sǫłı̨ gıt’àgı̨a dı̀le sı̀ı hanı gıgha whela ahłe eyıxè dǫne sǫłı̨ dı̀ı gǫndı sı̀ı gıts’ǫ hǫt’e xè 
gıts’ǫ̀ k’àgedè.

• Dı̀ı wegǫndı ełeghàgele ha eyıts’ǫ amı̀ı dı̀ı gǫndı wets’ǫ neè sı̀ı wet’à amı̀ı ts’ǫ̀ nàgogede ha neè sı̀ı hagedı ha 
eyıts’ǫ  dǫne sǫłı̨ dı̀ı gıgǫndı gıts’ǫ neè xè gıts’ǫ̀ k’agede hǫt’e.  

• Dǫne łǫǫ̀gǫǫ̀ dǫne sǫłı̨ nàgogıhta xè gogha eghàlagı̀de ha eyıxè dǫne sołı̨ dı̀ı nàowo ts’ǫ̀ k’agede neè xè dǫne 
nàowo edàanı̀ gıneè etłe neè sı̀ı gıts’ǫ̀ hòelı̨.  

Eyı ı̀le neè Ası ı̀ Wedanàgeta

• Dǫne łǫǫ̀gǫǫ̀ dǫłets’ı̨wǫ nàowo deèɂǫ̀ ade ha eyıts’ǫ dǫne sołı̨ edets’ǫ̀ k’agede nàowo gohłı̨, eyıts’ǫ edàanı̀ dǫne 
sołı̨ hoghàgetǫ eyıts’ǫ edàanı̀ ı̨neè nàgı̨̀dè ı̨lè sı̀ı eyıts’ǫ Edzanèk’e ayı̀ı seè gıgha wet’aɂà hagedı ha.

• Dǫne sołı̨ goxè eghàlagı̀de ha hageta ha eyıts’ǫ Hòezık’e eyıts’ǫ Edzanèk’e ası̀ı wedanàgeta ha dè gıxè 
eghàlaàhdè.

• Dı̀ı kǫ̀ta wegǫndı nàahtsı̨ dè Canada k’ezhı̀ ehkw’ı eghàlats’eda nàowo wexòegıhdı xè weghà eghàlats’eda nı̨htł’è 
hazhǫ edexè segogele ha. 

• Dı̀ı dı̀ı hanı̀ ası̀ı wedanàts’eta nàowo gohłı̨ sı̀ı weghà eghàlaadè eyıxè edàanı̀ kǫ̀ta dǫne akwełǫ̀ dagèake ha, gıxè 
eghàlada ha eyıts’ǫ dǫne sǫłı̨ t’a dı̀ı la gıt’axòeɂa ha.

• Canada k’ezhı̀ edàanı̀ ası̀ı wedanàts’eta la wek’e eghàlahoda sı̀ı ayı̀ı ts’ǫ̀ k’agede gha edexè nı̨htł’è segele ha.




